
Shivapanchakshara-Vandana

શિવપઞ્ચાક્ષર-વન્દના

ૐ નમઃ શિવાય ।
નમોઽસ્તુ તે ત્ર્યમ્બક ! વિશ્વમૂર્ત્તે !
નગેન્દ્રજા-કાન્તમજં ભજેઽહમ્ ।
નટેશ્વરં ત્વાં વર-શૂલહસ્તં
નતોઽસ્મિ દેવાસુર-વૃન્દ-વન્દ્યમ્॥ ૧॥
મસ્તે મૃગાઙ્કો વિતનોતિ કાન્તિં
મન્દાકિની નન્દતિ પુણ્યતોયા ।
મહેશ્વરં રામ-નુતં નતોઽહં
મનોજ-નાશિન્ ! સુદયા વિધેયા॥ ૨॥
શિવા-સમેતં શિતિકણ્ઠ-દેવં
શિવં હિ મૃત્યુઞ્જયમાશ્રિતોઽહમ્ ।
શિવેતરં નાશય શઙ્કર ! ત્વં
શિરેણ શમ્ભો ! પ્રણમામિ શર્વમ્॥ ૩॥
વામાઙ્ગ -શોભાં તનુતે ભવાની
વાદ્યં મનોજ્ઞં ડમરુઃ પ્રિયં તે ।
વાઞ્છાફલં ભક્તજનાય દત્સે
વારાણસીધામ-પતે ! નમસ્તે॥ ૪॥
યમસ્ય ભીતિં  હરસે હરસ્ત્વં
યં નૌતિ લોકશ્ચરણારવિન્દે ।
યસ્ય પ્રસાદાત્ સમવાપ્યતે શં
યજ્ઞસ્વરૂપં શિવમીશ ! વન્દે॥ ૫॥
પઞ્ચાક્ષર-વન્દનેયં મહાદેવ-મુદાવહા ।
પાપહા સૌખ્યદા નિત્યં પઠતો લભ્યતે શુભમ્॥ ૬॥

શિવપઞ્ચાક્ષર-વન્દના

ઇતિ શ્રીહરેકૃષ્ણ-મેહેર-વિરચિતા શિવપઞ્ચાક્ષર-વન્દના સમ્પૂર્ણા ।
– રચયિતા - ડાૅ હરેકૃષ્ણ-મેહેરઃ

(ઇયં વન્દના “સ્તવાર્ચન-સ્તવકમ્” ઇતિ સ્તોત્રકાવ્યસ્યઅન્તર્ગતા ।

